
UNION EUROPEA Bruselas Parlament

Os recortes da UE ameazan
0 sector primario galego
cun 67% menos de fondos
pesqueiros e un 20% de PAC

A proposta da Comision Europea para o periodo 2028-2034 prevé un recorte
do 67% no fondo pesqueiro e do 21% na PAC, mentres multiplica por cinco o
gasto militar.

O orzamento europeo para o periodo 2028-2034 esta a redefinir as prioridades
de Bruxelas, nas que non se atopan nin a agricultura, nin a pesca, nin a
ganderia. O Marco Financeiro Plurianual (MFP), presentado
(https://ec.europa.eu/commission/presscorner/detail/es/ip 25 1847) por Ursula
von der Leyen en xullo deste ano, aposta por incrementar masivamente o gastc

militar mentres recorta de forma drastica as partidas destinadas ao sector
primario.

Os fondos destinados a pesca reducirianse de 6.100 millons a apenas 2.000
millons de euros, mentres que a Politica Agraria Comun (PAC) sufriria un recort
superior ao 20%. Simultaneamente, o gasto en Defensa multiplicariase por
cinco, alcanzando os 131.000 millons de euros. O

A desaparicion de partidas especificas supon un risco claro para os ingresos da
pequenas explotacions agrogandeiras e o sector pesqueiro, que dependen en
gran medida dos pagos directos para manterse en funcionamento.

Cara a un modelo industrial que expulsa as pequenas explotacions

A drastica reducion dos recursos destinados a pesca e a acuicultura, suporia
unha caida do 67 %. A Asociacion Galega de Mulleres do Mar, Mulleres Salgadas
teme unha ameaza directa aos plans de rexeneracion das rias e ao mantemento
dos bancos marisqueiros. “Estamos moi preocupadas pola situacion das rias e ¢
baixada da produtividade. Todo o sector das artes menores esta en risco”,
afirma Maria Vales, a sta presidenta.

Dende a Federacion de Confrarias de Galicia tamén advirten das consecuencias
da desaparicion do Fondo Europeo Maritimo de Pesca e Acuicultura (FEMPA).
“As riadas dos ultimos anos e os efectos do cambio climatico obrigannos a

pesca artesanal. Sen unha ferramenta de estabilizacion como os fondos FEMPA

moitas embarcacions e explotacions costeiras non tefien capacidade para
asumir a baixada de producion e os peches temporais dos bancos pesqueiros e
marisqueiros.

A proposta europea integra nun tnico fondo a PAC, os fondos de cohesion e os
recursos pesqueiros. A desaparicion do Fondo Europeo Agricola de
Desenvolvemento Rural (FEADER) como entidade independente é
especialmente grave para Galiza, que poderia perder uns 80 millons de euros
anuais destinados a mobilidade de terras, infraestruturas rurais e outras
actuacions clave.

“As cooperativas que ata agora accedian a axudas para investimentos en
transformacion de produtos agroalimentarios atopanse na incerteza total”,
indica Higinio Mougan, director da Asociacion Galega de Cooperativas Agrarias

r

PAC poderia deixar mais desprotexidas as granxas familiares, especialmente as
de minifundio que caracterizan o rural galego. As explotacions pequenas correl
o risco de ser desprazadas por estruturas agroindustriais mais grandes, que
poden asumir sen dificultades os requisitos financeiros e administrativos das
novas convocatorias.

Doutra banda, dende o Sindicato Labrego Galego (SLG) alertan de que a
promocion da automatizacion e dixitalizacion non responde as necesidades
reais do rural. Nun contexto europeo no que o relevo xeracional é escaso e a
producion s6 se mantén mediante unha intensificacion crecente, o novo model
de axudas empuxa as explotacions cara unha dependencia tecnoloxica que
moitas non poden asumir.

O risco, segundo sinalan dende o sindicato, € que o traballo labrego deixe de se
unha actividade soberana e pase a integrarse como unha peza mais dunha
engrenaxe industrial na que as pequenas explotacions perden protagonis¢0 e

O estudo do Instituto para o Desenvolvemento Sostible e as Relacions
Internacionais (IDDRI) sobre o Marco Financeiro Plurianual 2028-2034 analiza
con detalle as implicacions da nova arquitectura proposta pola Comision. O
informe advirte que a integracion da PAC nun fondo tinico "abre o espazo de
negociacion a actores non agricolas e, polo tanto, a unha maior variedade de
intereses”.

O documento cuestiona a efectividade do novo modelo de rendemento
proposto, que mantén os mesmos fallos que a PAC actual: indicadores que
miden mais os medios despregados ca os resultados reais, ausencia de limiares
minimos de practicas sostibles e unha carga burocratica excesiva. Ademais, as
accions agroambientais e climaticas non contan cun orzamento preasignado.

tipo de practicas.

Dende o SLG reclaman unha mellora da “posicion que tefien as labregas dentro
da cadea alimentaria” asi como o fomento de sistemas de alimentacion locais,
fronte ao modelo actual dunha agroindustria orientada a exportacion. “O
financiamento puiblico nunca pode competir contra mercados inxustos”,
advirten.

A reforma da Organizacion Comun de Mercados (OCM), o sistema que regula as
axudas ao sector agrario, tamén xera preocupacion. Dende AGACA denuncian
que a proposta evita abordar problemas clave para as cooperativas; como a
planificacion da producion e a reducion de custos. Doutra banda, as axudas as
Organizacions de Produtores deixaran de estar garantidas, xa que dependeran
do que cada pais decida destinar nos seus orzamentos.

propostos no proxecto de orzamentos para o periodo 2028-2034.

Mentres Bruxelas redefine as suas prioridades cara a defensa e a
competitividade industrial, o sector primario —base de calquera estado de
benestar— atopase nunha encrucillada. Para Galiza, os vindeiros meses seran
decisivos para determinar se o rural seguira sendo un espazo habitado e
produtivo, ou se pola contra asistiremos a consolidacion dun modelo que
expulsa as pequenas explotacions pequenas en favor das grandes estruturas
agroindustriais.

